PRIM’AWLA TAL-QORTI CIVILI
IMHAALLEF
ONOR. CHRISTIAN FALZON SCERRI

Seduta ta’ nhar iI-Gimgha, 21 ta’ Ottubru, 2022

Rikors Mahluf Nru: 1042/2021

MEGEVE LIMITED
VS.

KURATURI DEPUTATI DR. MARTHA MIFSUD U P.L. NICOLETTE AQUILINA A NOM U IN
RAPPREZENTANZA TA’ GUY IGAL SACHLI

[I-Qorti:

1. Din hija sentenza finali dwar zewg talbiet imressga mill-kumpannija attri¢i kontra

Guy lgal Sachli;
Dahla

2. B’rikors mahluf imressaq fit-22_ta’ Ottubru, 2021, il-kumpannija attrici fissret li

b’kuntratt tat-2 ta’ Jannar, 2016 hija kienet sellfet lill-konvenut is-somma ta’
USD50,000, dags €43,110.00. Minkejja li I-konvenut tenna li huwa kien ha jhallas

lura din is-somma, huwa baga’ ma hallasx;



Ghalhekk billi skont il-kumpannija attri¢i s-somma ta’ €43,110 hija certa, likwida u
dovuta u billi dejjem fil-fehma tal-kumpannija attri¢i, I-imsemmi Guy Igal Sachli
ma kellux ec¢cezzjonijiet xi jressaq kontra din it-talba ghall-nlas, hija talbet lil din il-

gorti biex:

«1.Tghaddi biex tiddeciedi fuq it-talba tas-socjeta kreditrici attrici bid-
dispensa tas-smigh ai termini tal-artikolu 167 tal-Kodi¢i ta’
Organizzazzjoni u Pro¢edura Civili (Kap. 12 tal-Ligijiet ta’ Malta); u

2. Tikkundanna lis-soc¢jeta debitrici konvenuta thallas (recte: lid-
debitur konvenut ihallas) lis-socjeta attrici s-somma ta’ hamsin elf
Dollaru Amerikan (USD 50,000) ekwivalenti ghal tlieta u erbghin elf,
mija u ghaxar Euro (€43,110.00), oltre I-imghax skont klawsola 4.1 ta’
I-iskrittura tat-2 ta’ Jannar 2016, liema ammont huwa minnha (recte
minnu) dovut ghar-ragunijiet hawn fugq imsemmija.

Bl-ispejjez u bl-imghaxijiet.»

B’digriet kamerali moghti fid-29 ta’ Ottubru, 2021, il-gorti ordnat in-notifika ta’

dan ir-rikors mahluf lil Guy Igal Sachli u taghtu I-jedd Ii jekk irid iressaq nota fir-
registru tal-qorti jew fl-udjenza, sabiex biha jattakka I-pro¢edimenti maghmula
mill-kumpannija attrici, bhala mhux regolari jew li ma jghoddux ghall-kaz, u dan
hekk kif jinsab imfisser fl-artikolu 170(1) tal-Kap 12 tal-Ligijiet ta’ Malta. FI-
istess digriet il-gorti wissiet lill-imharrek li jekk huwa ma jidhirx ghas-smigh, il-qorti
kienet sejra tiddeciedi minnufih il-kawza billi tilga’ t-talbiet tal-kumpannija attrici,
skont l-artikolu 170 tal-Kap 12 tal-Ligijiet ta’ Malta;

FI-10 ta’ Jannar, 2022, |-avukata Martha Mifsud u I-prokuratur legali Nicholette

Aquilina Di Noto gew mahtura bhala kuraturi deputati sabiex jirrapprezentaw lill-
konvenut Guy Igal Sachli fdawn il-pro¢eduri (ara d-digriet misjub fpagna 20 tal-
atti tal-kawza). Dawn il-kuraturi gew notifikati bir-rikors mahluf u bl-avviz tas-

smigh fis-27_ta’ April, 2022 (ara n-nota tal-Assistent Registratur tal-Qrati Civili u

Tribunali fpagna 43A tal-atti tal-kawza);



Fatti

10.

11.

ll-kuraturi deputati mahtura biex jirrapprezentaw lill-konvenut Guy Igal Sachli
wiegbu fit-28 ta’ April, 2022 u qalu hekk:

«llli I-esponenti ma humiex edotti mill-fatti.
lli 1-esponenti jirrizervaw kull dritt spettanti lilhom sabiex

iressqu kemm provi jew sottomissjonijiet mumenti opportuni
galadarba huma jigu edotti mill-fatti.»

Fis-seduta tas-16_ta’ Mejju, 2022, fid-dawl tal-fatt li I-konvenut kien jinsab

rapprezentat fdin il-kawza minn kuraturi deputati, il-kumpannija attri¢i rtirat I-
ewwel talba taghha sabiex din il-kawza tingata’ minghajr smigh skont I-artikolu
167 tal-Kap 12 tal-Ligijiet ta’ Malta;

Wara t-twegiba tat-28 ta’ April, 2022, il-kuraturi deputati ma ressqu |-ebda

twegiba ohra;

Ingabru I-provi kollha u bi gbil bejn il-partijiet waqt is-seduta tal-14 ta’ Ottubru,

2022, din il-kawza thalliet ghas-sentenza biex tinghata llum;

B’kuntratt tat-2 ta’ Jannar, 2016, il-konvenut Guy Igal Sachli ssellef minghand I-
kumpannija attri¢i s-somma ta’ USD 50,274 (ara pagni 9 sa 10 tal-atti tal-kawza).
Skont dan il-kuntratt, is-self kellu jintradd lura bir-rata ta’ mghax ta’ 8% fis-sena,
wara li jghaddi |-perijodu ta’ sentejn. Wara dawk is-sentejn is-self kellu jigi
m@gedded awtomatikament sena b’sena, sakemm wiehed mill-kontraenti jaghti

xahar avviz bil-miktub lill-kontraenti I-iehor li s-self kien sejjer jigi mitmum;

ll-kumpannija attric¢i tghid li sal-lum Guy Igal Sachli ghadu ma raddx lura I-flus li

nghata;



Konsiderazzjonijiet

Din hija kawza fejn il-kumpannija attrici gieghda titlob li I-konvenut Guy Igal
Sachli jhallasha lura s-somma flus li hija kienet sellfitu b’kitba privata tat-2 ta’
Jannar, 2016;

Ghalhekk il-qorti jehtigilha tistharred jekk il-kumpannija attri¢i rnexxilhiex turi li
hemm ragunijiet tajbin bizzejjed biex hija tigbor minghand il-konvenut is-somma

kollha li hija gieghda tghid li hija dovuta lilha;

ll-qorti tgis li hekk kif johrog mill-artikolu 1842 tal-Kodiéi Civili, is-self huwa
kuntratt i bih wahda mill-partijiet tikkunsinna lill-ohra xi kwantita ta’ hwejjeg li
jintemmu bl-uzu, bl-obbligu ta’ min jissellef, li jrodd lil min jislef dagshekk iehor
tal-istess xorta u kwalita (ara Paul Cremona et v. Dr. Antoine Gambin et deciza
mill-Qorti tal-Appell fit-23 ta’ Frar, 2001);

Meta bhal f'dan il-kaz, I-oggett misluf ikun dak ta’ flus, I-artikolu 1844 tal-Kodici
Civili jghid li I-persuna li tiréievi I-flus missellfa ghandha trodd lura l-istess
ammont ta’ flus li tkun ir¢eviet skont il-valur legali taghhom fiz-zmien tal-hlas (ara
Karmenu Mifsud v. Mariano D’Amato deciza mill-Qorti tal-Appell fil-15 ta’
Novembru, 2006). Il-ligi tghid ukoll fl-artikolu 1850(1) tal-Kodi¢i Civili, li I-
partijiet fkuntratt ta’ self jistghu jagblu li ghandhom jithallsu I-imghaxijiet fuq |-

ammont misluf;

Kif inghad fghadd gmielu ta’ sentenzi, il-partijiet jistghu jagblu bejniethom li bit-
thaddim tal-artikolu 1070(1) tal-Kodiéi Civili, I-obbligazzjoni tar-radd lura tal-flus
mislufa ghandha tigi mwettga billi jinghata zmien fiss. Dan iz-zmien moghti ma
jissospendix l-obbligazzjoni, imma skont l-artikolu 1071 tal-Kodi¢i Civili
jdewwem biss |-ezekuzzjoni taghha, u sakemm ikun ghaddej dak iz-zmien il-haga

li jmissha tinghata skont l-artikolu 1072 tal-Kodiéi Civili ma tistax tintalab gabel



17.

18.

jaghlaq dak iz-zmien. Dan il-kuncett, li huwa maghruf bhala I-benefi¢cju taz-
zmien, huwa skont l-artikolu 1073 tal-Kodi¢i Civili moghti favur id-debitur tal-
istess obbligazzjoni (ara inter alia Bank of Valletta plc v. Cefai Estates Limited
et deciza mill-Prim’Awla tal-Qorti Civili fil-15 ta’ Marzu, 2018, Banif Bank (Malta)
plc v. Nutar Anthony Cachia deéiza mill-Prim’Awla tal-Qorti Civili fit-12 ta’
Mejju, 2016 u Bank of Valletta plc v. Angela Mizzi et deciza mill-Prim’Awla tal-
Qorti Civili fis-26 ta’ Gunju, 2007);

Fil-kaz taghna z-zmien fiss ta’ sentejn li fih il-konvenut kellu jrodd lura I-flus
mislufa lilu mill-kumpannija attrici gie fi tmiemu fl-1 ta’ Jannar, 2018. Mill-provi li
ngabu quddiemha, din il-qorti ma nghatalhiex taghrif dwar jekk is-self kienx gie
awtomatikament imgedded b’sena, wara li ghadda I-perijodu ta’ sentejn.
Madankollu, id-direttur tal-kumpannija attri¢i, Wilhelmus Adrianus Woestenburg,
xehed bil-gurament tieghu li huwa kien irCieva ittra elettronika minghand il-
konvenut fejn dan gharrfu li I-ammont misluf kien sejjer jithallas lura kollu sal-
ahhar tas-sena 2019. Skont Woestenburg, il-konvenut gatt ma ¢ahad |-obbligu
tieghu li jhallas lura d-dejn li kellu mal-kumpannija attrici, izda minkejja dan, huwa
baga’ ma hallas xejn. Dan ifisser ghal din il-gorti li s-self ma giex imgedded u

ghalhekk dan kellu jigi mrodd lura;

Min-naha taghhom, il-kuraturi deputati li gew mahtura biex jirrapprezentaw lill-
konvenut fdin il-kawza fl-ebda waqgt ma merew jew pruvaw ixejnu I-verzjoni ta’
Wilhelmus Adrianus Woestenburg. ll-provi mressga mill-kumpannija attri¢i biex
tnehhi I-piz tal-prova li hija kienet gieghda ggorr ma gewx imwaqqa’ jew imxejna
minn xi provi ohra min-naha tal-kuraturi deputati. Dawn tal-ahhar nagqsu milli
jaghmlu uzu mill-ghodda proc¢edurali tal-kontro-ezami moghtija lilhom biex igibu
fix-xejn il-verzjoni tal-Woestenburg, forsi wkoll ghaliex huma baqghu ma
rnexxilhomx jikbsu taghrif dwar il-fatti li jsawru dan il-kaz minghand il-konvenut
(ara fdan is-sens David Galea v. Stephen Bonnici, dec¢iza mill-Qorti tal-Appell
(Kompetenza Inferjuri) fid-9 ta’ Novembru, 2005). Ghalhekk, nolens volens il-qorti

m’ghandhiex triq ohra ghajr li temmen il-verzjoni tal-kumpannija attri¢i;



19. F’¢irkostanzi bhal dawn, fin-nuqqas ta’ kontestazzjoni min-naha tal-konvenut, din

il-qorti sejra tissokta billi tilga’ t-tieni talba tal-kumpanija attrici;

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

i. Tastjeni milli tgis l-ewwel talba tal-kumpannija attri¢i biex tippro¢edi ghas-
sentenza minghajr smigh skont l-artikoli 167 et sequitur tal-Kap 12 tal-Ligijiet

ta’ Malta ghaliex din it-talba giet irtirata waqt is-smigh ta’ din il-kawza; u

i. Tilga’ t-tieni talba tal-kumpannija attrici u b’hekk tikkundanna lil Guy Igal Sachli
jhallasha s-somma ta’ USD 50,000 jew €43,110.00, bl-imghax bit-8% skont il-
ftehim tat-2 ta’ Jannar, 2016;

Tordna wkoll li I-ispejjez kollha marbuta ma’ dawn il-proceduri, jithallsu kollha kemm

huma minn Guy Igal Sachli.

Christian Falzon Scerri
Imhallef

Mary Josephine Musu

Deputat Registratur



